ԱՄՓՈՓԱԹԵՐԹ
«Հայաստանի Հանրապետության կառավարության և Հունաստանի Հանրապետության կառավարության միջև ռազմատեխնիկական համագործակցության մասին» համաձայնագրի  վերաբերյալ  շահագրգիռ պետական մարմինների առաջարկությունների և եզրակացությունների

	 1. Արտաքին գործերի նախարարություն
	30.03.2023թ.

	
	№ 1111/16264-23


	ՀՀ արտաքին գործերի նախարարությունը հայտնում է, որ համաձայնագրի ստորագրումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին և համաձայնագրի ստորագրումը համարում է նպատակահարմար։
	Ընդունվել է:

	2. Արդարադատության նախարարություն
	03.04.2023 թ.

	
	N. /14.2/16571-2023


	Նախագծի 11-րդ հոդվածի 2-րդ մասի 2-րդ նախադասությունը շարադրել՝ հետևյալ խմբագրությամբ. «Փոփոխությունները կկազմեն դրա անբաժանելի մասը, կձևակերպվեն առանձին արձանագրություններով և ուժի մեջ կմտնեն սույն հոդվածի 1-ին կետի համաձայն:»:
Ձեր ուշադրությունն եմ հրավիրում նաև այն հանգամանքին, որ պրակտիկայում, միջազգային պայմանագրերի նկատմամբ կիրառվող ալտերնատի սկզբունքին համապատասխան, Նախագծի ստորագրման հատվածում Կողմերի անվանումները նշելիս անհրաժեշտ է հայկական կողմի անվանումը նշել սկզբից:
Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 2-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 2-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Նախագիծը ենթակա կլինի վավերացման:
	Ընդունվել է:
   Նախագծի 11-րդ հոդվածի 2-րդ մասը շարադրված է. «Սույն Համաձայնագրում Կողմերը փոխադարձ գրավոր համաձայնությամբ կարող են կատարել փոփոխություններ: Նման փոփոխությունները ձևակերպվում են առանձին արձանագրություններով, ուժի մեջ կմտնեն սույն հոդվածի 1-ին կետով սահմանված կարգով և կհամարվեն Համաձայնագրի  անբաժանելի մասը»:


	3. Ֆինանսների նախարարություն
	20.04.2023 թ.

	
	№ 01/5-2/7434-2023

	Համաձայնագրի նախագիծը, մասնավորապես՝ վերջինիս 5-րդ և 9-րդ հոդվածները կհանգեցնեն Հայաստանի Հանրապետության համար ֆինանսական պարտավորությունների առաջացման՝ ՀՀ պետական բյուջեի ծախսերի ավելացման գծով:
	Ընդունվել է:

	4. Տարածքային կառավարման և ենթակառուցվածքների նախարարություն
	05.04.2023թ.

	
	   № ԳՍ//9870-2023


	        Համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է:

	5. Էկոնոմիկայի նախարարություն
	04.04.2023թ.

	
	01/5753-2023

	   ՀՀ էկոնոմիկայի նախարարությունը Համաձայնագրի նախագծի վերաբերյալ նկատառումներ չունի։
	Ընդունվել է:

	6. Բարձր տեխնոլոգիական արդյունաբերության նախարարություն 
	07.04.2023թ.

	
	01/17.1/3473-2023

	   Համաձայնագրի վերաբերյալ օրենքով իրեն վերապահված գործունեության ոլորտին առնչվող հարցերի մասով առարկություններ չունի։
Միաժամանակ առաջարկվում է.
1. Համաձայնագրի 3-րդ հոդվածում լրացնել նոր 8-րդ ենթակետ՝ հետևյալ բովանդակությամբ․
«8) Ռազմարդյունաբերական ոլորտում մասնագի-տական կրթության, վերապատրաստման և որակավորման բարձրացման ծրագրերի իրականացում Կողմերի ռազմական ուսումնական առաջատար հաստատություններում:»,
2. Համաձայնագրի 5-րդ հոդվածի 3-րդ կետում «տեխնիկական անձնակազմ» բառերը փոխարինել «ռազմարդյունաբերության ոլորտի մասնագետներ» բառերով:
	Ընդունվել է: 
1.Համաձայնագրի 3-րդ հոդվածում ավելացվել է 8-րդ ենթակետը, առաջարկվող բովանդակությամբ ենթակետը շարադրված է որպես 7-րդ ենթակետ, իսկ 7-րդ ենթակետը՝ որպես 8-րդ ենթակետ:
2.Համաձայնագրի 5-րդ հոդվածի 3-րդ կետում «տեխնիկական անձնակազմ» բառերը փոխարինված են  «ռազմարդյունաբերության ոլորտի մասնագետներ» բառերով:

	7. Ներքին գործերի նախարարություն

	06.04.2023թ.

	
	43/2/41279-23

	    Համաձայնագրի նախագիծը ուսումնասիրվել է ՀՀ ՆԳՆ ոստիկանությունում, որի վերաբերյալ առարկություններ և առաջարկություններ չկան։
	Ընդունվել է:

	8. Անվտանգության խորհրդի գրասենյակ

	03.04.2023թ.

	
	06/35/11264-2023

	    Հաշվի առնելով ՀՀ արտաքին գործերի նախարարության եզրակացությունը և ՀՀ պաշտպանության նախարարության տեղեկանքը, նպատակահարմար է Համաձայնագրի կնքումը:  
	Ընդունվել է:

	9. Ազգային անվտանգության ծառայություն 
	11.04.2023թ.

	
	11/556

	Համաձայնագրի վերաբերյալ ներկայացվել են հետևյալ առաջարկությունները.
1. 2-րդ հոդվածում հստակեցման կարիք ունի §սովորական պաշտպանական տեխնոլոգիա¦ հասկացությունը,
2. 3-րդ հոդվածի 1-ին մասի 1-ին կետում §զինամթերք¦ բառը փոխարինել §ռազմամթերք¦ բառով, համապատասխան փոփոխություններ կատարելով նաև նույն մասի 4-րդ կետում,
3. 3-րդ հոդվածի 1-ին մասի 2-րդ կետում անհրաժեշտ է հստակեցնել, թե որոնք են հանդիսանում Կողմերի ռազմական հետազոտական մարմինները,
4. 7-րդ հոդվածի 1-ին մասից հանել §անօրինական¦ բառը:
	Ընդունվել է:
1. 2-րդ հոդվածում նշված է §սովորական պաշտպանական տեխնոլոգիաների բնագավառում¦, հասկացությունը,
2. 3-րդ հոդվածի 1-ին մասի 1-ին և 4-րդ կետերում §զինամթերք¦ բառը փոխարինված է §ռազմամթերք¦ բառով,
3. 3-րդ հոդվածի 1-ին մասի 2-րդ կետը շարադրված է հետևյալ  բովանդակությամբ.
[bookmark: _GoBack]§2¤ պաշտպանության ոլորտում Կողմերի լիազորված մարմինների միջև փոխգործակցություն՝ ռազմարդյունաբերական համալիրի կազմակերպությունների միջև շահերի համակցման և դրանց միջև արդյունավետ համագործակցության ապահովման, կոոպերացիոն և ինտեգրացիոն համագործակցության զարգացման և կայուն գործունեության համար¦,
4. 7-րդ հոդվածի 1-ին մասից հանված է §անօրինական¦ բառը:

	10. ՀՀ վարչապետի աշխատակազմի պետաիրավական վարչություն
	31.07.2023թ.

	
	02/06.5/27457-2023

	Համաձայնագրի 7-րդ հոդվածով կարգավորվում է գաղտնի տեղեկատվության պաշտպանությունը, մինչդեռ որևէ կերպ հստակեցված չէ, թե տվյալ համաձայնագրի շրջանակներում ինչ կարող է ենթադրվել «գաղտնի տեղեկատվության» եզրույթի ներքո՝ հատկապես հաշվի առնելով կողմերի ներպետական օրենսդրությունների և, համապատասխանաբար, «գաղտնի տեղեկատվության» նկատմամբ իրավական մոտեցումների հնարավոր տարբերությունները: Ընդ որում, հատկանշական է, որ, օրինակ, 2018 թվականի նոյեմբերի 2-ին ստորագրված «Ռազմական համագործակցության մասին Հայաստանի Հանրապետության և Լիբանանի Հանրապետության միջև» համաձայնագրի շրջանակներում առկա է համաձայնագրի տիրույթում գործող «գաղտնի տեղեկատվության» հասկացության սահմանումը՝ վերաբերելի այլ մանրամասն կարգավորումների ամրագրմամբ: 
	Ընդունվել է ի գիտություն:
«Գաղտնի տեղեկատվության» հասկացությանը վերաբերելի այլ մանրամասն կարգավորումներն ամրագրված են երկու կողմերի համար իրենց երկրների ազգային օրենսդրությամբ, որոնց դրույթները ենթական են պարտադիր կատարման ինչպես իրենց երկրի տարածքում, այնպես էլ նրա սահմաններից դուրս այն բոլոր պետական մարմինների, կազմակերպությունների, պաշտոնատար անձանց և քաղաքացիների կողմից, որոնք իրենց կարգավիճակով պարտավոր են կամ պարտավորություն են ստանձնել կատարել գաղտնիք կազմող տեղեկությունների մասին ազգային օրենսդրության պահանջները:
	Հետևաբար, «գաղտնի տեղեկատվության» եզրույթի՝ կողմերի ներպետական օրենսդրությունների և, համապատասխանաբար, «գաղտնի տեղեկատվության» նկատմամբ իրավական մոտեցումների հնարավոր տարբերությունները մեկնաբանվում են դրա առարկայից և նպատակներից բխող պայմանագրի եզրույթներին տրված սովորական նշանակությանը համապատասխան և իրականացվում է միջազգային պայմանագրով և միջազգային իրավունքի նորմերով և սկզբունքներով սահմանված կարգով:




